
БИРИКМАЛАРИНИ АЖРАТИБ ОЛИШ 

 

Атамирзаев Мансуржон Маъруф ўғли 

Наманган муханандислик-технoлoгия институти. 

Фзбекистон Республикаси, Наманган ш. 

Тел: +998993910226 

 

Аннoтация: Ушбу мақoлада азулен ва ментан қатори бирикмаларининг 

физикавий, кимёвий хоссалари, уларларнинг биологик хоссалари ва уларнинг 

қўлланилиши ҳақида баён этилган. 

Калит сўзлар: Эфир мойли ўсимликлар, оддий бўймодарон, азулен, ментол, 

тимол, биологик фаол моддалар, шифобахш ўсимликлар, сесквитерпен 

лактонлари, экстракциялаш, хлороформ, фармацевтик восита. 

 

Фзбекистон Республикасида ҳам фармацевтика саноатини жадаллик билан 

ривожланиши кузатилмоқда, шу сабабли ҳам фармацевтика корхоналарнинг 

шифобахш ўсимликлар хомашёсига бўлган талабни кескин ортишига сабаб бўлмоқда. 

Фзбекистоннинг Фарғона водийси, хусусан Наманган вилояти ҳудудида ўсадиган 

эфир мойли ўсимликларидан эфир мойлари ажратиб олинади. 

Сўнгги ўн йилликда ўсимлик моддалари кимёсида шиддатли ўсиш 

кузатилмоқда. Фсимликлардан ажратиб олинган ва уларнинг синтез қилинган 

аналогларидан 3000 дан ортиғидан фойдаланилади.  

Тиббиётда синтетик дори воситаларидан фойдаланишга бўлган эҳтиёжнинг 

ортиб бориши шу соҳада изланаётган тадқиқотчиларнинг олдига фавқулодда муҳим 

вазифаларни қўяди.  

Ушбу кузатишларга асосланиб, баъзи тадқиқотчилар қуйидаги усулни таклиф 

этишган: табиий хомашё эфир билан экстракция қилиниб, олинган экстрактга гексан 

ва ишқорий эритмада 400С ҳарорат ва паст босимда ишлов берилади. Гексанни 

ажратиб олиб, қолган сувли эритма хлороформ билан экстракцияланади. 

Муаллифлар шу йўл билан оддий бўймодарондан бир йўла 10 та проазуленни 

ажратиб олишган ва идентификация қилишган ҳамда юқорида айтилганидек, 

улардан 3 таси: 8-ацетоксиартабсин, 8-ангелоксиартабсин, 2,3- дезацетоксиматрицин 

каби проазулен бирикмаларидир. 

 Аммо диэтил эфири танлаб эритувчи бўлмагани учун хомашёнинг кимёвий 

таркибига кирувчи кўпгина бошқа компонентлар: феноллар, сапонинлар, 

флавоноидлар ва ҳокаъзоларни ҳам эритиб юборади. Шу каби бирикмаларни 

эритмага қўшилиб кетишидан қутулиш учун баъзи тадқиқотчилар лактонларни 

спиртлар (С1-С6) ва спиртларнинг сувли, мойли ҳамда сиқилган газ билан 

аралашмаларида экстракциялашни маслаҳат беришади.  

Қутбли лактонлар учун хомашёни қайноқ сувда кўп марта экстракция қилиш ва 

кейин олинган сувли ажратмани хлороформ ёки метилен хлорид билан 

экстракциялашдан фойдаланилади . Эритувчи роторли буғлатгичда ҳайдаб 

олинади ва лактон гуруҳлари бор-йўқлигини аниқлаш учун ИҚ-спектри 1600...1800 см-

1 соҳада ўлчанади. 

Сесквитерпен лактонларини ажратиб олишнинг у ёки бу усулини қўллаш табиий 

хомашёнинг кимёвий ва физикавий хоссалари, шунингдек унинг табиатидан келиб 

чиқиб танланади. Битта ўсимлик хомашёсининг таркибида кимёвий ва физикавий 

хоссалари билан фарқланувчи турли сесквитерпен лактонлари бўлиши мумкин ва 

уларни турли усуллардан фойдаланиб ажратиб олинади. 

Шундай қилиб, айтиш мумкинки ўсимлик хомашёларидан сесквитерпенларни 

ажратиб олишнинг янги усулларини ишлаб чиқиш, янги тузилишли моддаларни 

қидириш ва ажратиб олиш, бу бирикмаларни анъанавий ва биомиметик усуллардан 

фойдаланиб синтез қилиш ёки модификациялаш, янги, биологик фаоллиги юқори ва 

экологик соғлом бўлган субстанцияларни синтез қилиш усулларини яратиш табиий 

терпеноидлар кимёсининг муҳим вазифаларидан ҳисобланади. 

Бўйимодарон ёки эрман ўсимликларидан гидродистилляция йўли билан 

олинган 30 г эфир мойи (терпен ва терпеноидлар йиғиндиси) колонкада нейтрал 

алюминий оксиди билан хроматография қилинади.  

Эфир мойли экинлар баъзи турларининг меваси ва барги таркибида 1,5% дан 6-

7% ва ундан ортиқ эфир мойи, шунингдек, 11-27% техник мой бор. 

Бўймодароннинг ер устки қисми ва гуллари таркибида 0,06-0,8% эфир мойи бор. 

Эфир мойи 1-4% гача ҳам азулен, 8-10% цинеол, борнеол, 13% гача борнилацетат ва 

бошқа терпеноидлардан ташкил топган. 

Ментол – тумов, ревматизм, мушаклардаги оғриқларни қолдирувчи ва чарчоққа 

барҳам берувчи ва ҳоказолар учун шифокор рецептисиз фойдаланиши мумкин бўлган 

фармацевтик восита ҳисобланади. Шунингдек, оғиз бўшлиғини тозаловчи ва 

косметик воситаларда ҳам табиий ёки синтетик ментол, ёхуд ялпиздан олинган эфир 

мойлари қўлланилади. Масалан, йўталга қарши дори препаратларига ва тиш ювиш 

пастасига қўшилади. Ментолнинг совитувчи таъсири теридаги рецепторларга таъсир 

этиб, (масалан, аллергияда) ундаги ачишиш ва қичишишни камайтиради. Айрим 

сигареталарга ҳам тутун таъсирида ўпкадаги ачишишни камайтириш учун ментол 

қўшилади. 

Озиқ-овқат саноатида карамель, кондитерлик маҳсулотлари (ширинкулчалар), 

спиртли ичимликларга хуштаъм берувчи қўшимча (ароматизатор) сифатида ментол ва 

ялпиз мойидан фойдаланилади. 

